
Federalno ministarstvo okoliša i turizma, rješavajući po zahtjevu operatera Rudnici mrkog uglja „Banovići“ d.d. Banovići za postojeće skladište Centralni magacin eksplozivnih sredstava „Mušići“ lociran u mjestu Mušići, općina Banovići, na osnovu čl. 89. stav (1) i 103. Zakona o zaštiti okoliša („Službene novine Federacije BiH“, broj 15/21), čl. 8, 12 i 13. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“ broj 51/21 i 96/22), i člana 200. Zakona o upravnom postupku (“Službene novine Federacije BiH”, broj: 02/98 i 48/99 i 61/22), u predmetu izdavanja okolinske dozvole/saglasnosti na Plan sprečavanja nesreća većih razmjera  d o n o s i: 
RJEŠENJE

1. Utvrđuje se okolinska dozvola/saglasnost na Plan sprečavanja nesreća većih razmjera operateru Rudnici mrkog uglja „Banovići“ d.d. Banovići za postojeće skladište Centralni magacin eksplozivnih sredstava „Mušići“ namijenjeno za smještaj i čuvanje većih količina eksploziva i eksplozivnih sredstava za duži vremenski period. Centralni magacin eksplozivnih sredstava „Mušići“ smješten je u neposrednoj blizini grada Banovići u mjestu Mušići i izgrađen je na zemljištu označenom kao k.č. 31., k.o. Repnik, općina Banovići. Rješenje se izdaje na osnovu dokumenata Plan sprečavanja nesreća većih razmjera i Informacija o sigurnosnim mjerama, koje je izradila ovlaštena konsultantska kuća TQM d.o.o. Lukavac.
2. Pravni osnov za postupanje 
Operater pogona/postrojenja/skladišta u skladu sa članom 102. stav (1) i članom 106. stav (1) Zakona o zaštiti okoliša („Službene novine Federacije BiH“, broj: 15/21, u daljem tekstu: Zakon) i članom 8. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22) dužan je izraditi Plan sprečavanja nesreća većih razmjera i osigurati njegovo provođenje u cilju postizanja visokog nivoa zaštite ljudi i okoliša. Operater izrađuje Plan putem pravnog lica sa liste koju donosi Federalno ministarstvo okoliša i turizma posebnim propisom i dostavlja ga uz zahtjev za izdavanje okolinske dozvole u skladu sa stavom (3)  člana 86. Zakona. 
Prema Pravilniku o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22), Centralni magacin eksplozivnih sredstava „Mušići“ operatera Rudnici mrkog uglja „Banovići“ d.d. Banovići, pripada nižem razredu skladišta (projektovani kapacitet predmetnog skladišta 12304,4 kg ili 12,3 t eksploziva) s obzirom da skladišti opasne supstance u količinama koje prelaze donje granične količine utvrđene Prilogom Ia. Opasne supstance, DIO 1. Kategorije opasnih supstanci, Kolona 1., Odjeljak P – Fizičke opasnosti, gore navedenog Pravilnika. 
3. Opis lokacije
Centralni magacin eksplozivnih sredstava „Mušići“ (CMES) smješten je u neposrednoj blizini grada Banovići, izgrađen na zemljištu označenom kao k.č. 31., k.o. Repnik, općina Banovići. Na udaljenosti cca. 30 m od ulaza u CMES protiče rijeka Breštica, koja se dalje ulijeva u rijeku Litvu na udaljenostsi cca 125 m od ulaza u CMES. Pristup objektima omoguće je preko lokalnog puta povezanog sa regionalnim putem R 361 (stara oznaka R 471) Lukavac-Poljice-Banovići. Udaljenost ulaza u CMES od regionalnog puta iznosi cca 150 m. U okolini magacina, na istočnoj i sjevernoj strani nalaze se stambeni objekti, dok su na zapadnoj i južnoj strani poljoprivredne i šumske površine. Najbliži stambeni objekat je na udaljenosti cca 58 m od ulaza u CMES, zatim nekoliko poslovnih prostora (Renix d.o.o. Banovići cca. 170 m, Apoteka AS Livadić d.o.o. Banovići cca 225 m, Pozder d.o.o. Banovići cca. 470 m). Centar Banovića je udaljen cca 500-600 m od ulaza u CMES.
3.1. Opis skladišta Centralni magacin eksplozivnih sredstava „Mušići“
Na predmetnoj lokaciji nema tehnološkog procesa. Centralni magacin eksplozivnih sredstava „Mušići“ sastoji se od ulaznog hodnika, pristupnih hodnika, komora za smještaj eksploziva, komora za smještaj inicijalnih sredstava i ventilacionih kanala (horizontalnih i vertikalnih). Izgrađen je u serpentinskom terenu, a prostorije magacina su obzidane ciglom i omalterisane. Magacin se sastoji od ukupno 3 komore za smještaj eksploziva (komora 2, 3 i 4) i jedne komore za smještaj inicijalnih sredstava (komora 1).
     Opasne supstance koje se skladište u Centralnom magacinu eksplozivnih sredstava „Mušići“ su sljedeće:
· ANFO EKSPLOZIVI u patroniranom i rifuznom obliku tipa Bohex-1, Anfex-PP, Elmeks;

· EMULZIONI EKSPLOZIVI u patroniranom obliku tipa Riohit, Elmuleks, Dynex 100;

· PLASTIČNI EKSPLOZIVI tipa Vitezit 20, Perunit, Riodin HE;

· POJAČNICI-BOOSTERI tipa Riobooster i TNT pojačnik;

· PRAŠKASTI METANSKI SIGURNOSNI EKSPLOZIVI tipa Metandetonit;

· INICIJALNA SREDSTVA, sporogoreći štapini, detonatorske kapisle br. 8, neelektrični detonatori usporenja 300, 400 i 500 ms različite dužine, neelektrični konektori usporenja od 0ms, 17 ms, 25 ms, 42 ms, 67 ms, 109 ms i 176 ms, detonirajući štapin C10 i C12 i usporivači 40ms i 50 ms. 
Prema projektu Dopunski rudarski projekat verifikacije postojećeg stanja pogonske sigurnosti, u magacinu eksplozivnih sredstava Mušići – RMU „Banovići“ d.d. Banovići u odnosu na stanje okolnih objekata, broj 107-03-DRP-KO/022, mart 2022. godine, raspoređenost eksploziva u Centralnom magacinu eksplozivnih sredstava „Mušići“ po komorama je sljedeći:
Komora 1.
	Neelektrični detonatori i konektori
	16.000 kom

	Rudarske kapisla br.8
	2.000 kom

	Metanski el.upaljači
	1.000 kom

	Milisekundni usporivači
	1.000 kom


Komora 2.

	Pojačnik detonacije (BOOSTER)
	         540 kg

	Plastični eksploziv
	         1.950 kg


Komora 3.

	Sporogoreći štapin
	12.000 m

	Detonirajući štapin
	8.000 m

	Emulzioni eksploziv
	4.000 kg

	Metanski sigurnosni eksploziv
	432 kg


Komora 4.
	ANFO
	5.184 kg


UKUPNO INICIJALNA SREDSTVA:               20000 kom;
UKUPNO EKSPLOZIV: 12106 kg                  12,106 t;
UKUPNO SPOROGOREĆI ŠTAPIN:            12000 m (m' - metara dužnih);
UKUPNO DETONIRAJUĆI ŠTAPIN: 8000 m (m' - metara dužnih).
U komori 4. će se smjestiti najveća količina eksploziva od QANFO = 5.184 kg. 

Kapacitet magacina je proračunat na osnovu Pravilnika o tehničkim normativima pri rukovanju eksplozivnim sredstvima i miniranju u rudarstvu (Službeni list SFRJ, br. 26/88 i 63/88) te zbir ukupnih količina iznosi 12106 kg ili 12,106 t. U navedeno nije ušla vrijednost eksplozivnog punjenja koja se nalazi u inicijalnim sredstvima koja je i samim pravilnikom definisana odvojeno i definisana je u komadima. 

Obzirom da je projektovana količina eksplozivnih sredstava 20 000 komada, okvirno je izračunata količina eksplozivnog punjenja u pojedinim inicijalnim sredstvima:
· Neelektrični detonator, 8000 komada x 12,6 g = 100800 g » 100,8 kg;
· Neelektrični konektor, 8000 komada x 8,2 g = 65600 g » 65,6 kg;
· Rudarska kapisla br. 8, 2000 komada x 8 g = 16000 g » 16 kg;
· Jamski električni upaljač, 2000 komada x 8 g = 16000 g » 16 kg.
Što u ukupnom zbiru iznosi 198,4 kg eksploziva u komori broj 1.
Prema prikazanom proračunu, ukupni kapacitet magacina za eksploziv iznosi 12304,4 kg ili 12,3 t.
Rudarski eksplozivi skladište se u originalnom fabričkom pakovanju i to u drvenim sanducima na police ili bez polica, a u papirnim omotima i kartonskim kutijama samo na police. Odvojeno se skladište eksplozivna sredstva od inicijalnih sredstava. 

Prijem eksplozivnih i inicijalnih sredstava u magacin obavlja se za vrijeme dnevne svjetlosti. Eksplozivna i inicijalna sredstva se istovaraju i transportuju u Centralni magacin eksplozivnih sredstava „Mušići“ u originalnom pakovanju. Inicijalna sredstva se istovaraju i transportuju odvojeno od eksplozivnih sredstava. Prijem eksplozivnih i inicijalnih sredstava glavni magaciner konstatuje u Knjizi evidencije o nabavljenim i utrošenim eksplozivnim sredstvima i Knjizi evidencije o nabavljenim i utrošenim inicijalnim sredstvima.
4. Organizacija i osoblje u okviru sistema upravljanja sigurnošću

Centralni magacin eksplozivnih sredstava „Mušići“ pripada radnoj jedinici „Bušenje i miniranje“, odnosno organizacionoj jedinici „Površinska eksploatacija uglja“. 
U nastavku su navedeni radni poslovi u radnoj jedinici „Bušenje i miniranje“:
· Tehnički rukovodilac bušenja i miniranja, koji je za svoj rad odgovoran tehničkom rukovodiocu Rudnika organizacione jedinice "Površinske eksploatacije uglja";
· Asistent u bušenju i miniranju koji je za svoj rad odgovoran tehničkom rukovodiocu "Bušenja i miniranja";
· Inženjer za seizmiku na bušenju i miniranju, koji je za svoj rad odgovoran tehničkom rukovodiocu "Bušenja i miniranja";
· Poslovođa bušenja i miniranja, koji je za svoj rad odgovoran tehničkom rukovodiocu "Bušenja i miniranja";
· Poslovođa magacina eksplozivnih sredstava, koji je za svoj rad  odgovoran poslovođi "Bušenja i miniranja";
· Rudarski nadzornik miniranja, koji je za svoj rad odgovoran poslovođi "Bušenja i miniranja";
· Rudarski nadzornik bušenja, koji je za svoj rad  odgovoran poslovođi "Bušenja i miniranja";
· Rudarski nadzornik bušenja, koji je za svoj rad  odgovoran poslovođi "Bušenja i miniranja";
· Miner, koji je za svoj rad za svoj rad odgovoran nadzorniku miniranja;
· Radnici na masovnom miniranju, koji su za svoj rad odgovorni nadzorniku miniranja;
· Rukovaoc bušače garniture, koji je za svoj rad odgovoran nadzorniku bušenja;
· Pomoćnik rukovaoca bušače garniture, koji je za svoj rad odgovoran nadzorniku bušenja;
· Glavni magaciner eksplozivnih sredstava, koji je za svoj rad odgovoran poslovođi magacina i eksplozivnih sredstava;
· Pratilac eksplozivnih sredstava, koji je za svoj rad odgovoran poslovođi magacina i eksplozivnih sredstava;
· Bušač za sekundarno miniranje, koji je za svoj rad odgovoran Nadzorniku bušenja.
Tehnički rukovodilac bušenja i miniranja, stalno zaposleni, Senad Čergić je glavna odgovorna osoba za radnu jedinicu „Bušenje i miniranje“. Organizuje sve aktivnosti u radu ove radne jedinice.

Odgovorno lice za provođenje mjera i aktivnosti za upravljanje nesrećama većih razmjera u RMU „Banovići“ d.d. Banovići je Sariješina štaba i Štab službe za spasavanje. Stariješina Štaba (Dževad Dostović Tehnički rukovodilac Rudnika podzemna eksploatacija) za svoj rad je odgovoran Štabu službe spasavanja.

Radnici u radnoj jedinici „Bušenje i miniranje“ prošli su obuku zaštite na radu i zaštite od požara. U prilogu dokumenta Plan sprečavanja nesreća većih razmjera dati su zapisnici i izvještaji o obavljenoj obuci i provjeri znanja iz oblasti zaštite na radu i zaštite od požara, kao i podaci o učestalosti obuke, brojevi i datumi važećih akata i datumi ponovne obuke.
Poslovođa magacina eksplozivnih sredstava (trenutno zaposlen - Suad Mešić) ima položen Stručni ispit za vršenje poslova nadzora u oblasti rudarstva
Glavni magacioner (Mirzet Jusufović) ima položen ispit za samostalno rukovanje eksplozivnim sredstvima u oblasti rudarstva
Pratilac eksploziva (Edin Softić) ima položen ispit za samostalno rukovanje eksplozivnim sredstvima u oblasti rudarstva i ADR certifikat o stručnoj osposobljenosti vozača.
Poslovođa bušenja i miniranja (Admir Handalić) ima položen stručni ispit za vršenje poslova nadzora u oblasti rudarstva.
Poslovođa bušenja i miniranja (Omer Kamberović) ima položen stručni ispit za obavljanje poslova nadzornika u rudarskim objektima.
U prilogu dokumenta data su uvjerenja o položenim ispitima zaposlenika.
Fizička i tehnička zaštita ljudi, imovine te prostorija magacina eksplozivnih sredstava vrši se 24 h od strane certificiranih zaštitara. Tehnička zaštita objekta vrši se preko video nadzora i instalirane 4 vanjske IP kamere visoke rezolucije koje pokrivaju najkarakterističnije tačke u krugu magacina eksplozivnih sredstava.
5. Identifikacija i procjena velikih opasnosti
5.1. Analiza mogućih iznenadnih događaja

5.1.2. Izvori opasnosti i uzroci pretpostavljenih iznenadnih događaja

Na lokaciji Centralnog magacina eksplozivnih sredstava „Mušići“ izvori opasnosti su:
· Skladišni prostori – komore (1, 2, 3 i 4) u kojima se skladište eksplozivna sredstva. U komori 4. smještena je najveća količina eksploziva,               QANFO = 5.184 kg;
· Manipulativne površine – prostor na kojem se vrši istovar i utovar eksplozivnih sredstava. Učestalost istovara odnosno dopremanja eksploziva u magacin je do 200 u toku godine. Učestalost utovara odnosno odpremanja eksploziva iz magacina je cca. 270 u toku godine;
· Transportni putevi – putevi kojim se eksplozivna sredstva prevoze do skladišta ili od skladišta. Najveća moguća količina eksploziva koja se prevozi je 5000 kg.
Mogući uzroci iznenadnog događaja koji posljedično može dovesti do nesreće većih razmjera, a koji su svojstveni za Centralni magacin eksplozivnih sredstava „Mušići“ su sljedeći:
1) Ljudski faktori:
a) Nedovoljna obučenost zaposlenika za rad sa eksplozivnim sredstvima: rad sa eksplozivom tokom noći ili pri nedovoljnoj osvijetljenosti, rad sa eksplozivom za vrijeme vremenskih nepogoda, nošenje predmeta ili odijela koji nisu dozvoljeni pri radu sa eksplozivom, rad sa eksplozivom od strane lica koja nisu stručno osposobljena;
b) Nepridržavanje tehničkog uputstva i nepažnja prilikom dopremanja ili odpremanja opasnih materija: bacanje ili lupanje eksplozivnim sredstvima, nagomilavanje otpadnih i nepotrebnih materijala u prolaznim ili pristupnim hodnicima, nepravilno slaganje eksplozivnih materija u komorama;
c) Nepridržavanje tehničkog uputstva i nepažnja prilikom rukovanja opasnim materijama u skladištu: rukovanje od strane lica koja nisu stručno osposobljena, nepravilno slaganje eksplozivnih sredstava u komorama ili ostavljanje u hodnicima magacina, prepirke zaposlenika prilikom rada u magacinu, nošenje opreme ili pribora koji stvaraju statički elektricitet, ostavljanje eksplozivnih sredstava bez nadzora;
d) Nepridržavanje mjera sigurnosti prilikom održavanja skladišnog prostora: ulazak u magacin i rad sa eksplozivnim sredstvima bez dopuštenja odgovornih lica, ostavljanje eksplozivnih materija bez nadzora, rad sa eksplozivnim sredstvima po noći ili pri nedovoljnoj osvijetljenosti, nošenje neodgovarajuće opreme ili predmeta;
e) Rukovanje instalacijama i uređajima: pregledi i servisiranje na uređajima i instalacijama, rukovanje, pregledi ili servisiranje od strane neovlaštenih ili nestručnih lica, ne obavljanje kontrolnih pregleda i servisiranja na uređajima ili instalacijama;
2) Poremećaji tehničkih uslova:
a) Poremećaji procesnih uvjeta (nagla promjena temperature ili vlage): kretanje temperature ispod -18,8°C ili preko 38,3°C, spuštanje vlažnosti ispod 70%;
b) Oštećenja ili neispravnost opreme;
c) Oštećenja instalacija;
d) Nedostatak ili nedovoljna kontrola procesa: zaprimanje neispravnih eksplozivnih sredstava, ostavljanje eksplozivnih sredstava bez nadzora, ne pravovremeno reagovanje u slučaju poremećaja uvjeta temperature i vlažnosti;
3) Prirodne nepogode:
a) Zemljotres, poplave i sl;
4) Namjerno razaranje;
a) Organizovani kriminal, sabotaže i sl.
5.1.3 Procjena obima i ozbiljnosti posljedica velikih razmjera
Planom sprečavanja nesreća većih razmjera ažuriranim u maju 2023. godine RMU Banovići d.d. za Centralni magacin eksplozivnih sredstava „Mušići“, u kojem su utvrđeni izvori opasnosti od nesreća većih razmjera, uspostavljen je sistem upravljanja sigurnošću unutar lokacije pogona/postrojenja/skladišta na kojem može doći do nesreće većih razmjera. 

Procjena posljedica velikih nesreća za ljude i procjena vjerovatnosti velikih nesreća pri prometu opasnih materija, urađena na osnovu „Priručnika za razvrstavanje i utvrđivanje prioriteta među rizicima izazvanim velikim nesrećama u procesnoj i srodnim industrijama“ IAEA, Austrija, novembar 1996. 
Djelatnost skladištenja eksploziva u skladištima navedena je u Tabeli II. Pregledni popis (Proizvodnja i skladištenje eksploziva, poglavlje 3. Razvrstavanje djelatnosti i popisa datog Priručnika.
U poglavlju 2. naslova 2.3.3. Plana sprečavanja nesreća većih razmjera, izračunata je učestalost nesreća odnosno  broj nesreća godišnje (Pp,t) s opasnim tvarima (t) na svakom nepokretnom postrojenju (p). Izvršena je analiza i procjena rizika od nastanka većih nesreća u sklopu čega su razrađena 4 (četiri) moguća scenarija velikih nesreća:
1. Scenarij: Eksplozija jedne komore sa eksplozivom  (komora 4. sa najvećim kapacitetom skladištenja eksplozivnih sredstava), kao najgori mogući slučaj
U slučaju eksplozije jedne od komora sa eksplozivom neće biti ugroženo okolno stanovništvo. Stradali se u ovom slučaju mogu očekivati samo među zaposlenicima na lokaciji maksimalno 9 radnika, izuzev u slučaju nekih opravki kada ih može biti više. Materijalna šteta nastala bi samo na imovini RMU „Banovići“ d.d. Banovići. Izračunata učestalost ili broj nesreća godišnje za ovaj scenarij iznosi Pp,t= 3x10-6 nesreća godišnje. Prema prikazu na matrici učestalosti u odnosu na posljedice u analizi rizika prihvatljivost društvenog rizika od nesreće većih razmjera nalazi u području koji je prihvatljiv.
2. Scenarij: Nesreće prilikom istovara eksploziva u skladišni prostor
U slučaju nesreće prilikom istovara eksploziva određene su zone uticaja i izračunate su posljedice za ljude. Zona uticaja od prekomjernog pritiska od 24 kPa - visoka smrtnost je 140 m od manipulativne površine, a zona uticaja od prekomjernog pritiska od 7 kPa - trajne posljedice je 264 m od manipulativne površine (ulaz u magacin). Izračunata učestalost ili broj nesreća godišnje za ovaj scenarij iznosi Pp,t= 1x10-6 nesreća godišnje. Prema prikazu na matrici učestalosti u odnosu na posljedice, prihvatljivost društvenog rizika od nesreće većih razmjera nalazi u području koji je prihvatljiv.
3. Scenarij: Nesreće prilikom utovara eksploziva u transportna sredstva

U slučaju nesreće prilikom utovara eksploziva određene su zone uticaja i izračunate su posljedice za ljude. Zona uticaja od prekomjernog pritiska od 24 kPa - visoka smrtnost je 140 m od manipulativne površine, a zona uticaja od prekomjernog pritiska od 7 kPa - trajne posljedice je 264 m od manipulativne površine (ulaz u magacin). Izračunata učestalost ili broj nesreća godišnje za ovaj scenarij iznosi Pp,t= 3x10-6 nesreća godišnje. Prema prikazu na matrici učestalosti u odnosu na posljedice u analizi rizika prihvatljivost društvenog rizika od nesreće većih razmjera nalazi u području koji je prihvatljiv.
4. Scenarij: Nesreće prilikom transporta eksplozivnih materija od ili do magacina
U slučaju nesreće prilikom transporta eksplozivnih materija određene su zone uticaja i izračunate su posljedice za ljude. Zona uticaja od prekomjernog pritiska od 24 kPa - visoka smrtnost je 140 m od manipulativne površine, a zona uticaja od prekomjernog pritiska od 7 kPa - trajne posljedice je 264 m od transportnih puteva. Izračunata učestalost ili broj nesreća godišnje za ovaj scenarij iznosi Pp,t= 3x10-8 nesreća godišnje. Prema prikazu na matrici učestalosti u odnosu na posljedice u analizi rizika prihvatljivost društvenog rizika od nesreće većih razmjera nalazi u području koji je prihvatljiv.
6. Usvajanje i provođenje postupaka i uputa za siguran rad
Operater RMU „Banovići“ d.d. Banovići je, na osnovu Rješenja broj: UP1-16-14-2- 07680/2021-1602-3-P od 17.02.2021. godine od strane Federalne rudarske inspekcije, izradio projektnu dokumentaciju pod nazivom Dopunski rudarski projekat verifikacije postojećeg stanja pogonske sigurnosti, u magacinu eksplozivnih sredstava Mušići – RMU „Banovići“ d.d. Banovići u odnosu na stanje okolnih objekata, broj 107-03-DRP-KO/022, mart 2022. godine. 
U skladu sa navoizrađenom projektnom dokumentacijom izrađena su nova tehnička uputstva za rad sa eksplozivima:
· Tehničko uputsvo za rad zaposlenika sa hidrauličnom platformom za utovar i istovar eksploziva u Magacinu eksploziva Mušići, oznake TUP.630-07/08 od 12.7.2022. godine;
· Tehničko uputstvo za mjerenje relativne vlažnosti i temperature vazduha termohigrometrom BC 20 u Magacinu eksplozivnih sredstava “Mušići”, oznaka TUP.630-07/08, od 12.7.2022. godine;
· Tehničko uputsvo o načinu puštanja u rad ventilacionog postrojenja za provjetravanje prostorija magacina eksploziva Mušići, oznake TUP.630-07/08, od 12.7.2022. godine;
· Tehničko uputstvo za prijem, istovar, preuzimanje, smještanje ili uskladištenje, čuvanje i izdavanje eksplozivnih sredstava, oznake TUP.630-07/08 od 12.07.2022. godine;
· Tehničko uputstvo za rad sa eksplozivnim sredstvima, oznaka: TUP.630-07/08 od 12.7.2022. godine;
· Projektna dokumenatcija Procjene ugroženosti i planovi zaštite od požara, Broj 423/IV-13 od juna 2013. godine, u kojoj je između ostalog obrađen radni krug Centralnog magacina eksplozivnih sredstava „Mušići“.
7. Upravljanje promjenama

Centralni magacin eksplozivnih sredstava u Mušićima izrađen je 1958. godine po izvedbenom projektu ''Glavni projekat centralnog magacina eksploziva u Litvi'', koji je odobren od Rud. met. Inspektorat NR BiH br. 17-3303/2/58 Sarajevo 9.1.1959.god. Navedeni projekat zadovoljio je tadašnje normative za izgradnju magacina eksplozivnih sredstava i rukovanje eksplozivnim sredstvima i miniranja u rudarstvu.
Donošenjem novih Pravilnika o tehničkim normativima pri izgradnji jamskih magacina eksplozivnih sredstava u rudnicima sa podzemnom eksploatacijom mineralnih sirovina i Pravilnika o tehničkim normativima pri rukovanju ekspozivnim sredstvima i miniranju u rudarstvu urađen je „DRP pogonske sigurnosti u CMES u Mušićima RMU „Banovići““ (mart 1997. godine).
Izmjene sistema ventilacije u cilju smanjenja vlažnosti u Centralnom magacinu eksplozivnih sredstava „Mušići“ su urađene 1999. godine.
Ova tehnička rješenja rađena su za uslove kada u užem krugu magacina nije bilo stambenih objekata. Obzirom da to danas nije tako, izrađen je projekat Dopunski rudarski projekat verifikacije postojećeg stanja pogonske sigurnosti, u magacinu eksplozivnih sredstava Mušići – RMU „Banovići“ d.d. Banovići u odnosu na stanje okolnih objekata, broj: 107-03-DRP-KO/022, mart 2022. godine, kojim su se definisale količine i vrste eksploziva i eksplozivnih sredstava koje se mogu skladištiti u magacinu, a da se obezbijedi vanjska sigurnosna udaljenost obzirom na djelovanje zračnog udarnog talasa, seizmičkog djelovanja i razbacivanja odbačenih komada. Ovim projektom su određene količine eksplozivnih sredstava koje se mogu skladištiti u Centralnom magacinu eksplozivnih sredstava „Mušići“ u odnosu na postojeće stanje okolnih objekata.
Izradom nove projektne dokumentacije izrađena su i nova tehnička uputstva za prijem, istovar, preuzimanje, smještanje ili uskladištenje, čuvanje i izdavanje eksplozivnih sredstava, kao i za rad sa eksplozivnim sredstvima.
Nakon izrade i usvajanja nove projektne dokumentacije i tehničkih upustava, u nekoj bliskoj budućnosti, nisu planirane nove promjene.
7.1. Planiranje u slučaju opasnosti 
Na nivou Centralnog magacina eksplozivnih sredstava „Mušići“ izrađena su nova tehnička uputsva za rad, u kojima su obrađene mjere zaštite prilikom obavljanja svakodnevnih aktivnosti.
Na nivou RMU ‘’Banovići’’ d.d. Banovići organizovana je služba spasavanja i ona je definisana Pravilnikom o radu u dijelu ‘’Organizacija i sistematizacija radnih mjesta’’, zajedno sa službom zaštite na radu, zaštite od požara, kao Služba spasavanja.
Služba spasavanja obuhvata radnike, opremu i objekat, a sastoji se od:
· Štaba službe spasavanja;
· Čete za spasavanje;
· Stanice za spasavanje.
Operater posjeduje Godišnji plan aktivnosti čete za spasavanje, broj: 2269/22 u kojem je dat plan vježbi za 2023. godinu.

Operater posjeduje Plan odbrane i spasavanja od skupnih opasnosti i udesa u rudniku „Podzemna eksploatacija uglja“, broj: 1885/23, od 20.10.2023. godine, u kojem su navedeni postupci obavještavanja, i alarmiranja o nastaloj situaciji.
Operater ima izrađenu dokumentaciju pod nazivom Procjene ugroženosti  i planovi zaštite od požara za objekte PEU RMU „Banovići“, kojim je obuhvaćen i Centralni magacin eksplozivnih sredstava „Mušići“.

Zaposlenici radne jedinice „Bušenje i miniranje“ imaju redovne obuke iz oblasti zaštite na radu i zaštite od požara.
Ispred svake komore unutar magacina, u hodnicima i na mjestu manipulacije sa eksplozivom postavljeni su protivpožarni aparati.

Sve izvedene instalacije unutar magacina i na ulazu u magacin su u protueksplozivnoj zaštiti („ex“ izvedba).

Za održavanje optimalnih uslova temperature i vlažnosti vazduha vrši se provjetravanje magacina pomoću aksijalnih ventilatora tipa Varnost VKT-600-2.

Kompleks Centralnog magacina eksplozivnih sredstava ograđen je žicom, postavljeni su znakovi upozorenja i opasnosti, a pristup je omogućen samo zaposlenim licima.

Na predmetnoj lokaciji izvedena je hidrantska mreža.

U krugu objekta instalirane su 4 vanjske IP kamere visoke rezolucije koje pokrivaju najkarakterističnije tačke u krugu magacina eksplozivnih sredstava.

Magacin eksplozivnih sredstava „Mušići" obezbijeđen je 24 sata na dan stražom od strane unutrašnje zaštitarske agencije rudnika i navedena lica su naoružana.

Ulaz u magacin moguć je samo uz odobrenje od strane Tehničkog rukovodioca radne jedinice „Bušenje i miniranje“ i Tehničkog rukovodioca organizacione jedinice „Površinska eksplotacija uglja“.

Radna odijela zaposlenika na lokaciji centralnog magacina su od pamučnih vlakana kako bi se spriječilo nastajanje statičkog elektriciteta.

Rukovodioc magacina vodi evidenciju prijema i izdavanja eksplozivnih i inicijalnih sredstava.
7.1.2. Preventivne mjere koje se sprovode na predmetnoj lokaciji Centralnog magacina eksplozivnih sredstava „Mušići“ su:
· Imenovana odgovorna osoba za provođenje mjera zaštite na radu i zaštite od požara;
· Imenovana odgovorna osoba za koordinaciju aktivnosti u slučaju nesreće većih razmjera;
· Vrši se redovna obuka zaposlenika iz oblasti zaštite na radu, zaštite od požara i rukovanja sa eksplozivnim materijama;
· Vrši se redovna obuka zaposlenika iz oblasti zaštite zdravlja ljudi i okoliša u slučaju nesreće većih razmjera;
· Vrši se redovna kontrola poznavanja i spremnosti zaposlenika iz oblasti zaštite na radu, zaštite od požara, rada sa eksplozivnim sredstvima i zaštite zdravlja ljudi i okoliša u slučaju nesreće većih razmjera;
· Rad sa eksplozivnim sredstvima obavljaju samo zaposlenici koji su stručno osposobljeni i imaju potrebne sposobnosti za obavljanje tih poslova;
· Pri manipulaciji sa eksplozivnim sredstvima pridržava se tehničkih uputstava i pravila proizvođača;
· Tehnička uputstva postavljena na odgovarajuće mjesto kako bi bila dostupna radnicima u svakom trenutku;
· Vode se odgovarajuće evidencije o radu sa eksplozivnim sredstvima, propisane Zakonom, Propisima i Uputstvima;
· Na ulazu u magacin postavljene su na vidno mjesto table upozorenja (da se u skladišni prostor ne smiju unositi pribor za pušenje, svjetiljke sa otvorenim plamenom, sredstva koja mogu da varniče, da se upotrebljavaju zaštitna sredstva koja ne izazivaju statički elektricitet, da postoji opasnost od eksplozije i požara);
· Redovno se vrši kontrola opreme, električnih instalacija, gromobranskih instalacija, hidranstske mreže, odnosno cjelokupnog sistema koji bi mogao ugroziti zdravlje ljudi ili okoliša ukoliko dođe do nesreće većih razmjera;
· Redovno se kontrolišu i održavaju uslovi temperature i vlažnosti u magacinu;
· Održava se red i čistoća u komorama, prolaznim i pristupnim hodnicima, kao i oko magacina;
· Osiguran je stalni nadzor eksplozivnih sredstava;
· Osigurano je da vrata svake komore i glavna vrata magacina uvijek budu zaključana;
· Zabranjen je pristup nezaposlenim licima, osim uz pismeno odobrenje od Tehničkog rukovodioca Organizacione jedinice „PEU“ i Tehničkog rukovodioca Radne jedinice „Bušenja iminiranja".
7.2. Zahtjevi koje treba ispuniti u svrhu sprečavanja nesreća većih razmjera
Operater RMU Banovići je dužan, između ostalog, da:
a) preduzme sve neophodne mjere kako bi osigurao da bilo kakva ispuštanja/isticanja opasnih supstanci, poplava, požar, eksplozija ili bilo koja druga okolnost koja može dovesti do nesreća većih razmjera:

· budu sprečeni unutar pogona, postrojenja i/ili skladišta;

· u jednom pogonu, postrojenju i/ili skladištu ne mogu imati uticaj na druge pogone, postrojenja i/ili skladišta unutar cjelokupne lokacije koja se nalazi pod kontrolom operatera;

· pogon, postrojenje i/ili skladište neće imati negativan efekat na susjedne pogone, postrojenja i/ili skladišta;

· nastali izvan pogona, postrojenja i/ili skladišta ne mogu djelovati na pogon, postrojenje i/ili skladište u smislu negativnog uticaja na njegovu sigurnost.

b) opremi pogon, postrojenje i/ili skladište odgovarajućom sigurnosnom opremom (alarmom, sigurnosnim kamerama, kodiranim pristupom i sl.) te odgovarajućom signalizacijom o posebnoj pažnji prilikom rukovanja sa pogonom, postrojenjem i/ili skladištem, koje koristi opasne supstance;

c) opremi pogon, postrojenje i/ili skladište uređajima za mjerenje i kontrolu koji će funkcionisati nezavisno i biti fizički odvojeni od sigurnosnog sistema;

d) ne dozvoli pristup pogonu, postrojenju i/ili skladištu neovlaštenim i/ili nezaposlenim licima     
S ciljem sprečavanja nesreća većih razmjera, operater će:

a) procjeniti moguće posljedice na ljude, imovinu i okoliš i predstaviti ih u više vjerovatnih scenarija, uključujući najgori i najbolji scenario sa izračunatim obimom uticaja;

b) preduzeti sve neophodne mjere da u slučaju nesreće većih razmjera ne bi došlo do uticaja opasnih supstanci na infrastrukturu područja oko postrojenja (kanalizaciju, cjevovode, elektro-mrežu i sl.);

c) preduzimati sve neophodne mjere da u slučaju nesreće većih razmjera ne dođe do dodatnog negativnog djelovanja iz infrastrukturnih dijelova postrojenja (kanalizacije, cjevovoda, elektro-mreže i sl.);

d) preduzmati sve tehničke i organizacijske mjere prilikom rada postrojenja u smislu obučenog osoblja, njihove lične zaštite, uvođenja posebnih pravila prilikom rukovanja pogonom, postrojenjem i/ili skladištem i druge mjere koje će obezbjediti zaposlenike, rukovaoce i opremu.
Kako bi se obezbjedila redovna kontrola i praćenje rada pogona, postrojenja i/ili skladišta, potrebno je:

a) nadzirati rad sigurnosnih sistema i opreme unutar pogona, postrojenja i/ili skladišta, te ih redovno održavati po pitanju njihove sigurnosti;

b) redovno održavati pogon, postrojenje i/ili skladište i vršiti popravke u skladu sa najboljim raspoloživim tehnikama;

c) preduzimati sve neophodne mjere opreza kako bi spriječio nepravilno rukovanje u pogonu, postrojenju i/ili skladištu i/ili nepravilno rukovanje opasnim supstancama;

d) preduzimati sve neophodne mjere isticanja odgovarajućih uputa prilikom rukovanja u pogonu, postrojenju i/ili skladištu i/ili rukovanju opasnim supstancama u redovnom radnom vremenu, kao i u slučaju vanrednih situacija;

e) osigurati odgovarajuću obuku zaposlenika prilikom rada u pogonu, postrojenju i/ili skladištu, a posebno prilikom uvođenja novih tehnologija, te u slučaju opasnosti i vanrednih situacija.

7.3.  Mjere za sprečavanje i ublažavanje posljedica nesreća većih razmjera 
· Obavljanje redovne obuke radnika iz oblasti zaštite na radu i zaštite od požara;
· Rad sa eksplozivnim sredstvima obavljaju samo zaposlenici koji su stručno osposobljeni i imaju potrebne sposobnosti za obavljanje tih poslova; 

· Pri manipulaciji sa eksplozivnim sredstvima zaposlenici se pridržavaju tehničkih uputstava i pravila proizvođača;

· Za svako kretanje eksplozivnih sredstava vode se odgovarajuće evidencije;

· Na ulazu u magacin postavljene su na vidno mjesto table upozorenja (da se u skladišni prostor ne smiju unositi pribor za pušenje, svijetiljke sa otvorenim plamenom, sredstva koja mogu da varniče, da se upotrebljavaju zaštitna sredstva koja ne izazivaju statički elektricitet, da postoji opasnost od eksplozije i požara); 

· Redovno se kontrolišu i održavaju uslovi temperature i vlažnosti zraka u magacinu; 

· Vrata svake komore kao i glavna vrata magacina uvijek su zaključana i zabranjen je pristup nezaposlenim licima, osim uz odgovarajuće odobrenje;

· Prevoz eksplozivnih sredstava obavlja se specijalnim vozilima;
· Fizička zaštita ljudi, imovine i prostorija magacina eksplozivnih sredstava osigurana je 24 sata;
· Instaliran je video nadzor, 4 vanjske IP kamere visoke rezolucije koje pokrivaju najkarakterističnije tačke u krugu magacina eksplozivnih sredstava;
· Postavljeni su protivpožarni aparati;
· Izvedena je hidrantska mreža;
· Zaposlenici nose radna odijela od materijala koji ne stvaraju elektricitet;
· Investitor ima ugovor sa JZU ”Dom zdravlja” Banovići za obavljanje usluga medicinskog tima u dvije ambulante;
· Investitor ima ugovor zaključen sa Općinom Banovići za obavljanje usluge dežurstva vatrogasne jedinice.
7.3.1. Sredstva i oprema za sprečavanje i ublažavanje posljedica nesreća većih  razmjera
Sredstva i oprema koja se koristi u radu Centralnog magacina eksplozivnih sredstava:
· Termohigrometar BC 20. Visokokvalitetni uređaj za mjerenje temperature i relativne vlažnosti zraka. Uređaj ima veoma precizan puluprovodnički senzor koji je fabrički kalibrisan. Vrijednosti izmjerenih veličina prikazane su digitalno na velikom LCD; 
· Ventilator za provjetravanje tipa Varnost VKT-600-2. Održavanje optimalnih uslova temperature i vlažnosti zraka vrši se depresiono pod uticajem mehaničke energije koju stvara aksijalni ventilator;
· Protivpožarni aparati. Postavljeni ispred svake komore unutar magacina, u hodnicima i na mjestu manipulacije sa eksplozivom;

· Hidrantska mreža;
· Radna oprema. radna odijela zaposlenika na lokaciji centralnog magacina su od pamučnih vlakana kako bi se spriječilo nastajanje statičkog elektriciteta;
· Tehnička uputstva. izrađena su nova tehnička uputstva za rukovanje eksplozivom;
· Evidncione knjige. u centralnom magacinu eksplozivnih sredstava se u Knjigu evidencije nabavke i utroška eksplozivnih sredstava unose sve vrste eksloziva koje se zaprimaju, a kasnije i izdaju na radilišta;
· Ambulanta. u sastavu rudnika rade dvije ambulante, jedna je na površinskoj eksploataciji, a druga u podzemnoj eksploataciji sa ordinirajućim ljekarima sa punim radnim vremenom; 
· Vozila hitne pomoći. Operater u sastavu društva posjeduje dva sanitetska vozila;
· Vatrogasci. Operater ima sklopljen ugovor sa Općinom Banovići za obavljanje usluge dežurstva vatrogasne jedinice Banovići

8. Obaveze ažuriranja dokumentacije
8.1. Obaveza ažuriranja Plana sprečavanja nesreća većih razmjera
U skladu sa čl. 106. stav (1) i 107. stav (2) Zakona i člana 13. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“, broj: 51/21 i 96/22), operater je dužan ažurirati Plan sprečavanja nesreća većih razmjera, te u tom smislu izvršiti dopune podataka i informacija, i to:
a)  svakih 5 godina od posljednjeg Plana sprečavanja nesreća većih razmjera, 

b) bez odlaganja, u slučaju bilo kakve promjene, rekonstrukcije uključujući i slučaj prestanka rada pogona/postrojenja/skladišta, a najkasnije u roku od 60 dana od značajne promjene:

· u postrojenju,
· u skladišnom prostoru,
· u postupku u kojem se koristi opasna tvar,
· u količini, prirodi, agregatnom stanju opasne tvari u poređenju sa podacima sadržanim u postojećem Plan sprečavanja nesreća većih razmjera 
c)  u bilo koje drugo vrijeme na inicijativu operatera ili na zahtjev Federalnog ministarstva:

· iz razloga uzimanja u obzir saznanja o novim činjenicama ili novim tehnološkim spoznajama o sigurnosnim pitanjima, uključujući spoznaje koje proizlaze iz analize nesreća ili, u mjeri u kojoj je to moguće, iz izbjegnutih nesreća,
· u slučaju bilo kakvih saznanja i pretpostavki o promjenama glede mogućih bitnih posljedica u vezi s opasnostima povezanima sa nesrećom većih razmjera.

Prema članu 108. Zakona o zaštiti okoliša („Službene novine Federacije BiH“, broj 15/21) u slučaju promjena u radu pogona i postrojenja ili količini opasnih supstanci koje mogu da rezultiraju pojavom nesreća većih razmjera operater je dužan preispitati i ukoliko je neophodno, ažurirati Plan. 

U slučaju prestanka rada pogona ili postrojenja, navedenih u provedbenim propisima iz stava (2) člana 83. i stava (1) člana 102. ovog Zakona, operater je dužan pisanim putem informisati nadležni organ o ispunjavanju uslova predviđenih okolinskom dozvolom koji se odnose na mjere poduzete nakon što je postrojenje prestalo sa radom.
8.2. Obaveza ažuriranja Informacije o stanju sigurnosti propisana je članom 110. stav (2) Zakona svake treće godine, odnosno u slučaju promjene u radu u roku od šest mjeseci nakon nastale promjene.
8.3. Izvještaj o stanju sigurnosti, Unutrašnji plan intervencija i Informacija o sigurnosnim mjerama su obavezni prilozi ovog rješenja o okolinskoj dozvoli/saglasnosti na Plan sprečavanja nesreća većih razmjera.

8.4. Okolinska dozvola/saglasnost na Plan sprečavanja nesreća većih razmjera izdaje se na period od 5 (pet) godina uz poštivanje obaveza ažuriranja iz tačke 8. ovog Rješenja, a svake pete godine vrši se obnova na način utvrđen u članu 93. Zakona. 

8.5. Operater koji skladišti opasne supstance dužan je u skladu sa Pravilnikom o registru postrojenja u kojima su prisutne opasne supstance („Službene novine Federacije BiH“, broj 88/22) i čiji je skladišni kapacitet za opasnu supstancu veći od 1% donje granične vrijednosti navedene u Prilogu Ia. (Dio 1. i/ili Dio 2.) Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22), dostaviti podatke u registar postrojenja koja skladište opasne supstance Federalnom ministarstvu okoliša i turizma, te dokaz o izvršenju obaveza predočiti nadležnoj inspekciji pri inspekcijskom nadzoru.
8.6. Ovo rješenje se upisuje u registar izdatih okolinskih dozvola

Obrazloženje
         Operater RMU „Banovići“ d.d. Banovići dostavio je Plan sprečavanja nesreća većih razmjera i Informaciju o sigurnosnim mjerama za postojeće skladište Centralni magacin eksplozivnih sredstava „Mušići“, zaprimljeno u ovom Ministarstvu pod brojem: UPI05/2-02-19-5-125/23 od 08.06.2023. godine. Pored navedene, dostavljena je i sljedeća dokumentacija:
· Obrazac obavijesti operatera o pogonu/postrojenju/skladištu koje može izazvati nesreće većih razmjera;
· Izjave o istinitosti, tačnosti i dostupnosti podataka, potpisane i ovjerene od strane investitora RMU „Banovići“ i izrađivača dokumentacije TQM d.o.o. Lukavac, ovjerene u Općini Banovići;
· Rješenje za izvođenje radova po projektu, 06-14-1-382/22, 30.06.2022. godine;

· Pregled radnika po kvalifikacijama i po organizacionim jedinicama;

· Šematski pregled sistematizacije radnih mjesta RJ „Bušenje i miniranje“;

· Pregled radnika RJ „Bušenje i miniranje“;

· Zapisnik o obavljenoj obuci RJ „Bušenje i miniranje“, 2371/22, 21.06.2022. godine;

· Izvještaj o izvršenoj obuci za nadzorno-tehničko osoblje rudarske

· struke i palioce mina OJ Površinska eksploatacija uglja, 2419/22, 23.06.2022.;

· Zapisnik o obavljenoj obuci RJ „Bušenje i miniranje“, 2865/22,

· 22.07.2022. godine;

· Izvještaj o obavljenoj obuci RJ „Bušenje i miniranje“, 3644/22,

· 13.09.2022. godine;

· Izvještaj o obavljenoj obuci RJ „Bušenje i miniranje“, 3933/22, 04.10.2022. godine

· Rokovi za periodične preglede i obuke RJ „Bušenje i miniranje“

· Uvjerenje o položenom stručnom ispitu za vršenje poslova nadzora u oblasti rudarstva;

· Uvjerenje o položenom ispitu za samostalno rukovanje eksplozivnim sredstvima u oblasti rudarstava;

· Uvjerenje o položenom ispitu za samostalno rukovanje eksplozivnim sredstvima u oblasti rudarstava;

· ADR certifikat o stručnoj osposobljenosti vozača transportnih sredstava;

· Uvjerenje o položenom stručnom ispitu za vršenje poslova nadzora u oblasti rudarstva;

· Uvjerenje o položenom stručnom ispitu za obavljanje poslova nadzornika u rudarskim objektima;

· Pravilnik službe spasavanja, 7239/21, 29.04.2021. godine;

· Godišnji plan aktivnosti čete za spasavanje za 2023. godinu broj 5569/22, od 22.12.2022. godine dat je u prilogu ovog dokumenta.

· Upotrebna dozvola za hidrauličnu platformu, 14372/21, 29.07.2021. godine;

· Tehničko uputstvo za prijem, istovar, preuzimanje, smještanje ili uskladištenje, čuvanje i izdavanje eksplozivnih sredstava, oznake TUP.630-07/08 od 12.07.2022. godine;

· Tehničko uputstvo za rad sa eksplozivnim sredstvima, oznaka: TUP.630-07/08 od 12.7.2022. godine;

Pravni osnov za izdavanje okolinske dozvole/saglasnosti na Plan spečavanja nesreća većih razmjera sadržan je u Poglavlju XI. Zakona o zaštiti okoliša („Službene novine Federacije BiH“, broj 15/21 u daljem tekstu: Zakon).
           Na osnovu podataka sadržanih u priloženoj dokumentaciji utvrđeno je da skladište Centralni magacin eksplozivnih sredstava „Mušići“ pripada kategoriji opasnosti iz Prilogom Ia. Opasne supstance, DIO 1. Kategorije opasnih supstanci, Kolona 1., Odjeljak P – Fizičke opasnosti Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“ broj 51/21 i 96/22 u daljem tekstu Pravilnik). Prema navedenom rješavanje podnesenog zahtjeva spada u nadležnost Federalnog ministarstva okoliša i turizma kako je utvrđeno u čl. 102. i 103. Zakona.
        Predmetno skladište za smještaj i čuvanje većih količina eksploziva i eksplozivnih sredstava u skladu sa sa članom 102. stav (1) i članom 107. stav (1) Zakona) a prema Prilogu Ia., Dio 1 . Pravilnika, pripada nižem razredu skladišta.
        Federalno minuistarstvo okoliša i turizma je dopisom UPI05/2-02-19-5-125/23 SC od 09.08.2023. godine zatražilo dopunu zahtjeva za izdavanje okolinske dozvole/saglasnosti na Plan sprečavanja nesreća većih razmjera, koja je zaprimljena u ovom Ministarstvu pod brojem: 15249/23 dana  30.08.2023. godine.

Dopuna zahtjeva koja je zaprimljena u ovom Ministarstvu pod brojem: 15249/23 dana  30.08.2023. godine, podrazumijevala je dostavu sljedeće dokumentacije:
· Izjava kojom se potvrđuje da su svi podaci sadržani u dokumentaciji koja je neophodna za izradu Spoljašnjeg plana intervencije istiniti, tačni, potpuni, stručno utemeljeni, te udovoljavaju propisanim zahtjevima u vezi sa izradom i sadržajem dokumentacije neophodne za izradu Spoljašnjeg plana intervencije, a koju ovlašteno pravno lice koje izrađuje Izvještaj o stanju sigurnosti/Planu sprečavanja nesreća većih razmjera pod moralnom, materijalnom i krivičnom odgovornošću daje pred nadležnim organom (opština ili notar),
· Uz propisno popunjen Obrazac obavještenja, Izjava o tačnosti, istinitosti i potpunosti podataka koji su sadržani u Obrascu obavještenja, a koju zakonski zastupnik operatera pod moralnom, materijalnom i krivičnom odgovornošću daje pred nadležnim organom (opština ili notar).
Federalna uprava civilne zaštite, iako je to propisano članom 113. Zakona da je ista nadležna na osnovu unutrašnjeg plana intervencije sa sadržanim mjerama koje će se poduzeti u slučaju nesreće većih razmjera izraditi vanjske planove intervencije za mjere koje će se poduzeti izvan pogona i postrojenja/skladišta, dopisom broj 05-02-2-416/2021 od 08.11.2021. godine obavijestila da nije nadležna za izradu vanjskog plana intervencija jer odredbe navedenog Zakona i Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21) nisu usklađene sa Zakonom o zaštiti i spašavanju ljudi i materijalnih dobara od prirodnih i drugih nesreća ("Službene novine Federacije BiH", br. 39/03, 22/06 i 43/10).
         Federalno ministarstvo okoliša i turizma je u skladu sa članom 88.  Zakona o zaštiti okoliša (“Službene novine Federacije BiH”, broj: 15/21) o podnesenom zahtjevu za izdavanje okolinske dozvole/saglasnosti na Plan spečavanja nesreća većih razmjera operatera RMU „Banovići“d.d. Banovići obavijestilo zainteresirane strane:
· putem web stranice Federalnog ministarstva okoliša i turizma o Javnom uvidu u zahtjev za izdavanje okolinske dozvole/saglasnosti na Plan sprečavanja nesreća većih razmjera za objekat centralni magacin eksplozivnih sredstava „Mušići“ operatera RMU „Banovići„ d.d. Banovići  Federalno ministarstvo okoliša i turizma - Bosna i Hercegovina (fmoit.gov.ba)  objavom od 28.09.2023. godine. 

· stanovnike jedinice lokalne samouprave Općina Banovići dopisom broj: UPI05/2-02-19-5-125/23-2 SC od 28.09.2023. godine,
· Ministarstvo prostornog uređenja i zaštite okolice Tuzlanskog kantona dopisom broj: UPI05/2-02-19-5-125/23-3 SC od 28.09.2023. godine,
· oglašavanjem u  dnevnim novinama „Oslobođenje“ od 11.10.2023. godine.
Zahtjev za izdavanje okolinske dozvole/saglasnosti na Plan sprečavanja nesreća većih razmjera bio je dostupan na uvid u prostorijama Federalnog ministarstva okoliša i turizma – Sektor za okolinske dozvole, ul. Hamdije Čemerlića br.2, Sarajevo, soba 312. Primjedbe na Zahtjev za izdavanje okolinske dozvole/saglasnosti na Plan sprečavanja nesreća većih razmjera mogle su se dostaviti u pisanoj formi u roku od 30 dana od dana objavljivanja na web stranicu Federalnog ministarstva okoliša i turizma. U zakonskom roku nisu pristigla mišljenja i primjedbe zainteresovane javnosti.
         Rješenjem Federalnog ministarstva okoliša i turizma broj: UPI 05/2-02-19-5-125/23-1 SC od​​​​​​​​​​​​ 28. 09. 2023. godine na osnovu odredbe člana 70. stava 2. Zakona o organizaciji organa uprave u Federaciji Bosne i Hercegovine („Službene novine Federacije BiH“, broj 35/05) i Pravilnika, imenovana je Stručna komisija za analizu i ocjenu Plana sprečavanja nesreća većih razmjera za skladište Centralni magacin eksplozivnih sredstava „Mušići“
       Federalno ministarstvo okoliša i turizma je dopisom UPI05/2-02-19-5-125/23 od 06.10.2023. godine zatražilo Izvještaje Federalnoj upravi za inspekcijske poslove. Federalna uprava za inspekcije poslove dostavila je dopis broj: 10-19-7-06029/2023-1006-2-P zaprimljen u ovom Ministarstvu dana 31.10.2023. godine. Uvidom u dopis konstatovano je da je federalna inspekcija zaštite okoliša vršila redovno inspekcijske nadzore  u periodu od 2017. do 2022. godine za koje je operater RMU „Banovići“ imao pribavljene okolinske dozvole u sklopu čega je izvšen i obilazak lokacije centralnog magazina eksplozivnih sredstava „Mušići“.     
       Dana 04.12.2023. godine izvršen je posljednji redovni inspekcijski pregled objekata: Centralni magacin eksplozivnih sredstava i Stanica čete za spasavanje, a predmet nadzora bilo je stanje magacina, količina eksplozivnih sredstava u magacinu, projektna i ostala dokumentacija i Stanica čete za spasavanje. Inspekcijski nadzor su obavili Federalni rudarski inspektori, Federalna uprava za inspkecijske poslove. O inspkecijskom nadzoru sačinjen je Zapisnik, broj: UP1-16-14-2-09168/2023-1602-2-P od 07.12.2023. godine. 
Rješenjem broj: UP1-16-14-2-09168/2023-1602-3 od 12.12.2023. godine.  operateru je naređeno da iotkloni nedostatke i n epravilnosti iz oblasti rudarstva, odnosno da izvrši sljedeće upravne mjere:

· izvršiti detalnjo čišćenje-uklanjanje niskog i visokog rastinja u krugu objekta u cilju otklanjanja potencijalne opasnosti od požara, sa rokom od dana prijema rješenja i dalje kao stalni zadatak;
· izvršiti periodični pregled protivpožarnih aparata, sa rokom do 31.12.2023.godine;
· izvršiti propisno zaptivanje uvodnice na neiskorištenom kablovskom uvodu u priključni ormarić razvodne baterije RB-5, kako bi se obezbjedila potpuna pogonska sigurnost i zaštita od eksplozije, sa rokom od dana prijema rješenja;

· otvoriti knjigu u kojoj se vodi evidencija o periodičnim pregledima, kao i evidenciju o izvršenim radovima na električnim postrojenjima, uređajima i instalacijama, sa rokom od 30 dana od dana prijema rješenja;

· sistem uzemljenja za zaštitu od statičkog elektriciteta peridoično kontrolisati najmanje dvaputa godišnje, kao stalni zadatak;

· stanicu čete za spasavanje RMU „Banoviči“ opremiti prenosivim telefonom i telefonskom motalicom sa kablom, sa rokom od 30 dana od dana prijema rješenja;

· izvršiti periodični pregled stanice za spasavanje, sredstava za zaštitu disajnih organa, kontrolnog pribora i dati uputstva za rad licima koja su zadužena za održavanje izolacionih aparata, pribora i ostalih uređaja, sa rokom od dana prijema rješenja i dalje kao stalni zadatak.
Federalno minuistarstvo okoliša i turizma je na prijedlog stručne komisije za analizu i ocjenu Plana sprečavanja nesreća većih razmjera dopisom UPI05/2-02-19-5-125/23 SC od 06.11.2023. godine zatražilo dopunu dokumentacije prema komentarima i sugestijama iz izvještaja stručne komisije koja je analizirala Plan sprečavanja nesreća većih razmjera. Dopuna dokumentacije je Ministarstvu dostavljena dana.  29.12.2023. godine.
         Na osnovu kontrole podataka i ocjene mjera i aktivnosti utvrđenih u dopunjenoj dokumentaciji od dana 05.01.2024. godine (Obrazac obavještenja operatera o pogonu, postrojenju i/ili skladištu koje može izazvati nesreću većih razmjera, Plan sprečavanja nesreća većih razmjera sa dostavljenim prilozima, Informacija o sigurnosnim mjerama) zaključak stručne komisije za analizu i ocjenu dokumentacije jeste da je ista urađena u skladu sa primjedbama koje su date u prethodnoj analizi i ocjeni, te su se stekli uslovi da se Plan sprečavanja nesreća većih razmjera može odobriti. 
U skladu sa članom 113. Zakona o zaštiti okoliša („Službene noivne Federacije BiH“, broj:15/21) i čl. 12. stav (2) i čl. 13 stav (3) Pravilnika o pogonima i postrojenjima u kojima su prisutne opasne supstance koje mogu izazvati nesreću većih razmjera („Službene novine Federacije BiH“, br. 51/21 i 96/22) Federalno ministarstvo okoliša i turizma je dopisom broj: UPI05/2-02-19-5-125/23 SC od 23.02.2024. godine, dostavilo Federalnoj upravi civilne zaštite Plan sprečavanja nesreća većih razmjera, operatera RMU „Banovići“ d.d. Banovići za objekat centralni magacin eksplozivnih sredstava „Mušići“,  radi davanja  prethodnog mišljena.
       Aktom broj:05-02-2-109/2024 zaprimljenim u ovom Ministarstvu 08.03.2024. godine Federalna uprava civilne zaštite obavijestila je da nije nadležna za davanje prethodnog mišljenja navodeći da odredbe Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22) i Zakona o zaštiti okoliša („Službene noivne Federacije BiH“, broj:15/21) nisu usklađene sa Zakonom o zaštiti i spašavanju ljudi i materijalnih dobara od prirodnih i drugih nesreća („Službene novine Federacije BiH“, br. 39/03, 22/06 i 43/10).
Nacrt okolinske dozvole na web stranici ministarstva  ________________________ 
   Na osnovu provedenog postupka i izvedenih dokaza, utvrđeni su svi podaci u skladu sa odredbom članom 104. i članom 89. stav (1)  Zakona („Službene novine Federacije BiH“, broj. 15/21), te je riješeno kao u dispozitivu ovog Rješenja.

U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13), podnosilac zahtjeva je uplatio 250,00 KM na budžetski račun kod UNION banke d.d. Sarajevo. 
Uputa o pravnom lijeku:

          Ovo rješenje je konačno u upravnom postupku i protiv njega nije dopuštena žalba. Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema ovog rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.  

